
nabmi gastašuvvum. —

17 De sin ala soi bijaiga gieđaidæsga, ja bassevuoiŋa si oǯǯu.

18 Mutto go dalle Simon oini bassevuoiŋ addujuvui apostali gieđa alabigjam boft, de buvti son sodnuidi ruđaid, ja celki:

19 Addemaida munji dam famo, atte, gæn ala gieđaidam mon bijam, son bassevuoiŋa oaǯǯo.

20 Mutto Petrus sunji celki: lekkusek du ruđak garrotuvvum oftanaǥa duin, damditti go gaddak dam Ibmel addaldaǥa fidnimest læ ruđain.

21 I dust læk særvve daihe oasse dam oappoi; dastgo vaibmo dust i læk riefteslaǥaš Ibmel audast.

22 Jorggal ječčad damditti dam du bahhavuođastad, ja rokkadalla Ibmelest jos đaiđaši du vaibmod jurddagak dunji andagassi addujuvvut.

23 Dastgo oainam dust bačča sappe læ, ja verudaǥast gidda valddujuvvum.

24 Mutto Simon vastedi, ja celki: rokkadalla doi muo audast hærrai, amas mikkege dast, maid doi celkide, muo bagjeli boattet.

25 Mutto go soi duođaštam læiga, ja hærra sanid sardnom læiga, de soi Jerusalami macaiga, ja ædnag Samaritanalaš gavpugidi soi evangelium sarnedeiga.

26 Mutto hærra engel sarnoi Philippusi, ja celki: čuoǯǯel, ja mana madas dam balgga mield, mi Jerusalamest vuolas manna Gasa guvllui; dat avden læ.

27 Ja son čuoǯǯeli, ja manai dokko; ja gæč,

